
SCOLA MEDIA COMMERZIALA SMC (HMS)

La SMC unescha savida generala approfundada cun ina scolaziun professiunala. La scolaziun finescha cun
I'attestat da qualificaziun federal AFQ commerziant/commerzianta, branscha da servetsch ed administraziun e
tar la maturitad professiunala MP en direcziun economia. La scolaziun dura 4 onns. En il quart onn vegn
absolvi in praticum. Questa scolaziun vegn purschida en il Grischun da las suandantas scolas:

Center da furmaziun Surselva, Glion www.bzs-surselva.ch

Scola chantunala grischuna, Cuira www.bks.gr.ch
Scola media alpina svizra, Tavau www.samd.ch

Il gimnasi svizzer da sport a Tavau porscha la SMC en cumbinaziun cun frequentar sport da prestaziun. La
scolaziun dura 4 onns senza praticum. Las absolventas ed ils absolvents termineschan cun in AFQ
commerziant/commerzianta senza maturitad professiunala.

Gimnasi svizzer da sport, Tavau www.sportgymnasium.ch

Scolaziun

Il plan d’instrucziun cuntegna per regla ils suandants roms:

Roms d‘accent
finanzas e contabilitad
economia e dretg

Roms fundamentals

emprima lingua naziunala (tudestg, talian, rumantsch)
segunda lingua naziunala (tudestg, franzos, talian)
terza lingua (englais)

matematica

Roms cumplementars
istorgia e politica
tecnica ed ambient (scienza natirala, geografia)

Instrucziun professiunala
infurmaziun/communicaziun/administraziun
pratica integrada

Projects interdisciplinars

Gimnastica e sport

Roms facultativs

p. ex. svilup da web e d’applicaziuns al
Center da furmaziun Surselva, Glion

Praticum

La scola sustegna ils emprendiders tar la tschertga d’ina plazza da praticum ed als accumpogna durant il
praticum. Durant il praticum han lieu curs ordaifer il manaschi (COM) d’almain quatter dis. Quests curs vegnan
organisads da las branschas da scolaziun e d’examens che porschan praticums. En ils COMs vegnan
cuntegns pratics approfundads ed ils examens dal manaschi vegnan preparads.

Admissiun

Per 'admissiun a las scolas medias commerzialas SMC sto vegnir dumagna in examen d’admissiun chantunal
unitar ad ina scola media grischuna cun ina media da notas 4.0 (restricziun da vegliadetgna: 18 onns).
Examinads vegnan ils suandants roms: emprima lingua (tudestg, rumantsch u talian), englais, matematica e
geometria. lls examens pon vegnir absolvids en la 2. u en la 3. classa da la scola superiura. Per las
candidatas ed ils candidats da la 2. classa secundara quinta la nota d'admissiun sco ulteriura nota da rom.
Quella vegn calculada ord la media da las notas dals roms geografia, istorgia, natira e tecnica, furmar creativ,
musica, sco era moviment e sport dal emprim semester da la 2. classa secundara. S’inscriver per ils examens
d’admissiun pon ins sut il suandant link: www.ahb.gr.ch. La scolaziun cumenza dentant en mintga cas pir
suenter la 3. classa superiura.

Pussaivladads da sa furmar enavant

L’attest federal da qualificaziun commerziant/commerzianta pussibilitescha I'access direct en la pratica
professiunala u I'access ad ina scola spezialisada superiura SSS en ils secturs turissem/hotellaria, banca,
assicuranzas, administraziun fiduziara, administraziun e tar furmaziuns en professiuns socialas.

La maturitad professiunala pussibilitescha I'access a scolas autas spezialisadas SAS sco er cun in modul
cumplementar ad ina scola auta da pedagogia u via ina ulteriura passarella a 'universitad.

Midada en la scola media spezialisada u gimnasiala

scola media scola media . .
- T gimnasi
commerziala spezialisada
suenter avair termina
Gl1/G3
¢ fin sin il pli tard L . -
Fentschatta fin sin il pli tard Fentschatta dal 2. semester
H1 € > F1 € G2/G4
dal 2. semester suenter avair termina
suenter avair termina
H2 F2 € G3/G5
lubientscha AHB
H3 F3 G4 /G6
maturitad
H4 s
spezialisada

» Ulteriuras infurmaziuns
e sustegn obtegnais Vus en il BIZ. L'adressa dal BIZ en Vossa vischinanza chattais Vus sut:
www.berufsbildung.gr.ch — Sur da nus — Lieu ed adressa — Cussegliaziun da professiun, da studi e da

carriera, mail: biz@afb.gr.ch

Funtaunas: Uffizi per la furmaziun media-superiura: www.ahb.gr.ch, Scola chantunala grischuna: www.bks.gr.ch, Center da furmaziun Surselva: www.bzs-surselva.ch

